
RAZBOJNIŠTVA Oduzeti im droga i oružje

Akcija policije u Sarajevu: Uhapšeni pljačkaši
prodavnica i kladionica
O slučaju obaviješten tužilac

MUP KS: Sa slučajem upoznato Tužilaštvo KS

Foto: Arhiv

Sarajevski policajci jučer su oko 15 sati uhapsili O. S. (29) zbog sumnje
da je počinio krivična djela razbojništvo, posjedovanje i omogućavanje
uživanja droga i nošenje oružja. Uhapšen je i H. Ć. (32) zbog sumnje da
je počinio razbojništvo.

Oni su u proteklom periodu na području općine Novi Grad Sarajevo
izvršili šest razbojništava u trgovinama i sportskim kladionicama.
Izvršenim pretresom stambenih i drugih prostorija koje oni koriste
pronađeni su predmeti koji se mogu dovesti u vezu s krivičnim djelima.

Kod O. S. su pronađeni i oduzeti pištolj CZ kalibra 7,65 milimetara s
okvirom i sedam metaka istog kalibra, određena suma novca i paketić
marihuane.

O slučaju je obaviješten tužilac Tužilaštva Kantona Sarajevo, a uhapšeni
su predati u prostorije Jedinice za osiguranje objekata i zadržavanje
osoba lišenih slobode MUP-a Kantona Sarajevo. 

Nakon saslušanja, O. S. i H. Ć. će, uz izvještaj o počinjenim krivičnim
djelima, biti predati u nadležnost Kantonalnom tužilaštvu.

